
Sinatura

Firma

Obxectivo Avaliar as capacidades vinculadas á competencia en lingua galega.

Duración 1 hora

Estrutura da proba

Bolígrafo con tinta negra ou azul.

Criterios de cualificación
da proba

Cada  correctamente contestada  ten  unha  puntuación  de  1  punto,  agás
 a  de  resposta  aberta,  que  vale  6  puntos. 

Materiais que pode 
utilizar

Competencia lingua galega
Nivel 3  

A proba está integrada por 15 preguntas. 10 están relacionadas con dous textos e 
con elas preténdese avaliar a capacidade para comprendelos e sintetizar o seu 
contido. As outras 5 preguntas tratan diferentes aspectos lingüísticos.  

A proba está integrada por 15 preguntas. 10 están relacionadas con dous textos e 
con elas preténdese avaliar a capacidade para comprendelos e sintetizar o seu 
contido. As outras 5 preguntas tratan diferentes aspectos lingüísticos.  

pregunta
pregunta

A puntuación máxima é de 20
 puntos.

Texto 1

Lugo, 8 de outubro de 2020. A Comisión Executiva do Consorcio Provincial de Lugo para a Prestación
do Servizo contra Incendios e Salvamento aprobou este xoves nunha sesión telemática a Oferta Pública de
Emprego (OPE) 2020 e as bases que rexerán o proceso.

A OPE do Consorcio inclúe dúas prazas de Administrativo e unha de Coordinación de Parques. No caso
das prazas de Administrativo, servirán para a provisión definitiva de dous postos que agora mesmo están
ocupados de maneira provisional, e terán categoría C1. No caso do Coordinador de Parques, é unha praza
de persoal laboral vacante, que estivo dous meses cuberta por 1 sarxento dun dos parques e que acaba de
quedar libre. O posto de Coordinador de Parques ten como obxectivo establecer criterios comúns nas
actuacións e na organización dos parques de bombeiros da provincia dende o punto de vista técnico,
mellorando así o servizo que se vén prestando.

Está previsto que nos vindeiros días se publique no  Boletín Oficial da Provincia (BOP) e no  Diario
Oficial de Galicia (DOG) a Oferta Pública de Emprego. Logo publicaranse a convocatoria e as bases no
BOP e no BOE.

O Consorcio  Provincial  de  Lugo  para  a  Prestación  do  Servizo  contra  Incendios  e  Salvamento  está
participado pola Deputación de Lugo e a Xunta de Galicia, e inclúe os parques de Monforte de Lemos,
Barreiros, Chantada, Vilalba, Sarria e Viveiro.

(Adaptado  de:  http://www.cronica3.com/2020/10/o-consorcio-de-bombeiros-convoca-duas-prazas-de-
administrativo-e-unha-de-coordinacion-de-parques/ [08/10/20])

1. A intención comunicativa deste texto é…

A. riticar a escasa oferta pública de emprego no Consorcio Provincial de Lugo para a 
Prestación do Servizo contra Incendios e Salvamento.

B. xpoñer as características e o funcionamento do Consorcio Provincial de Lugo para a 
Prestación do Servizo contra Incendios e Salvamento.

C . nformar sobre a convocatoria de varias prazas de emprego no Consorcio Provincial de 
Lugo para a Prestación do Servizo contra Incendios e Salvamento.

2. Que organismos oficiais  participan no Consorcio Provincial  de Lugo para a  Prestación do
Servizo contra Incendios e Salvamento?

A. O Concello de Lugo e a Xunta de Galicia.
B. A Xunta de Galicia e a Deputación de Lugo.
C. A Deputación de Lugo e a Comisión Executiva do Consorcio.

3. Cal é a función esencial do posto de Coordinador de Parques?

A. Mellorar o servizo dos parques de bombeiros da provincia establecendo as bases que 
rexerán o proceso de oferta pública de emprego.

B. Establecer criterios comúns na Oferta Pública de Emprego dos distintos parques de 
bombeiros da provincia.

C. Realizar unha coordinación técnica na organización e actuación dos distintos parques de 
bombeiros da provincia.

4. Cantos parques de bombeiros integran o Consorcio Provincial de Lugo para a Prestación do
Servizo contra Incendios e Salvamento?

A. Un.
B. Dous.
C. Seis.

5. No enunciado do texto «vén prestando», por que leva acento gráfico a forma vén?

A. Por ser presente de indicativo do verbo ver.
B. Por ser presente de indicativo do verbo vir.
C. Por ser imperativo do verbo vir.

Texto 2

PRESENTACIÓN DO LIBRO BASES CIENTÍFICAS DA DIETA ATLÁNTICA NA USC

A suma dun conxunto de hábitos alimentarios, xunto cun determinado estilo de vida que une os territorios
de Galicia e o Norte de Portugal, dá lugar á denominada ‘Dieta Atlántica’, cuxas pezas chave se basean
no abundante consumo de peixes,  lácteos  e produtos frescos de tempada,  alén de técnicas  culinarias
sinxelas. O libro Bases científicas da Dieta Atlántica recolle os piares conceptuais e científicos deste tipo
de alimentación.
No libro abórdanse temas tan diversos como a promoción deste tipo de alimentación nunha comunidade
mediante a intervención das familias, a actividade física como compoñente esencial ou o papel da dieta
atlántica na prevención da obesidade. Analízanse tamén as características da dieta da poboación galega, a
cal manifesta aspectos positivos como o alto consumo de vexetais, hortalizas e legumes, aínda que se
advirte que este consumo tende a descender entre os máis novos. No libro incídese tamén no feito de que
o consumo dalgúns destes alimentos contribúe á prevención do cancro e do envellecemento, factor este
último que explicaría que Galicia conte cunha das poboacións máis lonxevas do mundo. Nesta liña, no
acto de presentación do libro, a doutora Ana Belén Crujeiras cualifica a ‘Dieta Atlántica’ como unha
posible dieta, cuxos compostos poden inducir efectos beneficiosos para a saúde por medio de mecanismos
que regulan o funcionamento dos xenes e que poden actuar na prevención de enfermidades.

(Adaptado de: https://www.usc.gal/gl/xornal/novas/estilo-vida-retrasar-envellecemento [01/12/2020])

6. A que se denomina, no texto 2, «Dieta Atlántica»?

A. Á combinación do estilo de vida e hábitos alimentarios característicos de Galicia e o Norte
de Portugal.

B. Ao abundante consumo de peixes, mariscos e carnes frescas nos territorios de Galicia e o 
Norte de Portugal.

C. Á prevención de enfermidades como o cancro ou o envellecemento prematuro, tanto en 
Galicia como no Norte de Portugal.

7. Segundo o texto 2, a dieta da poboación galega manifesta aspectos positivos porque…

8. Na opinión da doutora Crujeiras, a Dieta Atlántica produce efectos beneficiosos para a saúde
debido a que…

9. A forma alén de, destacada en letra grosa no texto, por que expresión podemos substituíla sen
que se altere o significado?

A. Ademais de.
B. A pesar de.
C. Despois de.

A. Hai un notable consumo de vexetais, lácteos e carnes de vacún entre a maioría da 
poboación.

B. Presenta un alto consumo de vexetais, hortalizas e legumes, sobre todo por parte da 
poboación máis nova.

C. Se consomen abundantes vexetais, hortalizas e legumes, malia que ese consumo estea a 
descender entre a xente nova.

A. Galicia conta cunha das poboacións máis lonxevas do mundo e con menores taxas de 
obesidade.

B. Potencia os mecanismos que regulan o funcionamento dos xenes e que lles permiten previr
enfermidades.

C. Se potencia este tipo de alimentación na comunidade mediante a intervención das familias.



10. Redacte un texto no que expoña de maneira razoada a súa opinión sobre a importancia da
alimentación nunha vida saudable. (Extensión aproximada: 150 palabras)

11. Fíxese no segmento subliñado e indique cal é o enunciado correcto:

A. Ningunha razón válelle para alimentarse mellor.
B. Aí se sabe que houbo unha dieta mellor.
C. Quizais lle falte algún alimento.

12. Cal dos seguintes enunciados é correcto?

A. Os legumes que máis me gustan son as ervellas.
B. Para facer ese prato necesitamos leite batida.
C. Esa empresa envasa mel ecolóxica.

13. No  enunciado  «Está  previsto que  nos  vindeiros  días  se  publique...»,  por  que  palabra
podemos substituír o segmento subliñado sen que cambie o significado?

A. Provese.
B. Prevese.
C. Prevéese.

14. Identifique a serie coa ortografía correcta.

A. Dicionario, ficción, conduta, respecto.
B. Diccionario, fición, conducta, respecto.
C. Diccionario, fición, conduta, respeto.

15. Como se escriben con letras os seguintes números? 18, 64, 14.º, 8.º

A. Dezaoito, sasenta e catro, decimocuarto, octavo.
B. Dazaioto, sesenta e catro, décimocuarto, oitavo.
C. Dezaoito, sesenta e catro, décimo cuarto, oitavo.

